
En doce versos falsos

1 A miúdo botas negras e o 

seu xesto

(abandonadas do corpo que 

as esixe) 

2 na postura dun acto de 

violencia

(sen a expresión real do 

asasinato) 

3 pousadas coma un signo

(de furia e de nostalxia) 

4 na noite lostregada

(esvaíndose da morte sen 

imaxe) 

5 esluída no refuxio

(doutra visión que medra) 

6 da procesión de euforia

(sabendo que hai un drama 

elaborado) 

7 na creación volcánica 

dun soño

(coma orixe do desespero 

agudo) 

8 na idea procreada

(dun par de botas negras) 

9 que non entraría en min

(pola porta dun mundo que 

me invade) 

10 sen o pruído curioso

(que agora me traspasa) 

11 cravado sen molestias 

nos meus ollos

(tan cegos coma o teu útero 

estéril) 

12 que van durmir o soño 

que non sinto. 

xardín alleo / co seu inferno 
dentro / e sen máis nada”. 

O Lois Pereiro poeta urbano, 
existencialista, de ambientes 
fechados,  c laustrofóbicos , 
brinca en contadas ocasións a 
espazos abertos tentando que-
brar o ensimesmamento que 
nel habita, tal é o caso do “Poe-
ma a Ánxel Fole” ou da compo-
sición “En Góo”, en que fala da 
terra, mais virando ao final re-
clamo telúrico, visceral e vio-
lento, como de feito ten el de-
clarado: “Interésame esa tradi-
ción oculta, a actitude estética 
e vital dun pobo cultivado no 
silencio, exercitándose no seu 
negativismo [...]. Este é un po-

bo que sabe suicidarse”. 
O hermetismo, certa ten-

dencia a unha escrita automá-
tica, o expresionismo que vin-
culariamos con autores cen-
troeuropeos, así como a ausen-
cia de utopía, son outras cha-
ves relevantes na súa poética. 

Lois Pererio, en suma, repre-
senta unha ‘rara avis’ dentro 
do noso sistema literario. A vi-
da viviuna dun modo frenéti-
co. Morreu prematuramente. 
Mais disque o deixou dito. Gos-
taría de poder facelo como Ma-
nuel Antonio. Logrouno real-
mente? Pouco máis ca el viviu. 
Tan só fica sabermos agora cal 
é a transcendencia da súa poe-
sía.

cartografía 
do desacougo

HENRIQUE DACOSTA

A viaxe emprendida polo 
poeta Lois Pereiro semella re-
flexo do traxecto vital do Lois 
Pereiro cidadán. A viaxe oxi-
mórica, así como o movemento 
pendular que volta teimudo ao 
punto inicial –Handke aplicou 
o concepto bergsoniano de ‘du-
rée’: o eu déixase vivir abstén-
dose de estabelecer compara-
cións entre o tempo presente e 
os anteriores–, representan un-
ha constante poética: “¿Que 
lle podo ofrecer a quen me in-
tente / se son un fío solto da 
esperanza / tecida e destecida 
por Penélope?”, “Unha esta-
ción no inferno, outra no ceo / 
temporalmente amable e des-
pexado, / e ó final sempre a 
triste pulcritude / doutro en-
saio xeral do soño eterno”. 

Eterna dualidade, eterna di-
cotomía que singulariza o eu 
lírico (amor/desamor, vida/
morte, luz/sombra, edra arrin-
cada/edra renacida...), mani-
festación da inadaptación, do 
pesimismo, do desencanto que 
habita nel, enraizado parasita-
riamente no seu ser, para ofre-
cer unha nova realidade. 

Lois Pereiro revélase a tra-
vés dun lirismo extremo, vira-
do frecuentemente a unha au-
tocontemplación enfermiza. 
Esta, porén, pode chegar a ser 
irónica (dandismo irónico), tal 
é o caso do poema “Narcisis-
mo”. Ironía que explora ao fa-
lar tamén da expulsión do pa-
raíso á que el se verá encami-
ñado, “Se xa morto de qué na-
val qué mar”. 

Poeta contracorrente nos fe-
races 80, chega a ser conside-
rado de culto, virado sen dúbi-
da, positiva ou negativamente, 
ao nihilismo. 

Nunha primeira etapa, a 
marcada pola publicación Poe-
mas 1981-1991, ou ben polo 
das composicións da revista 
Loia, falariamos dun nihilismo 
negativo, máis tendente á ne-
glixencia e á autodestrución, 
pois as composicións ínzanse 
de insomnio, morte e infec-
ción, sangue, dentes, odio, 
inxeccións e mercurio, crime e 
crueldade, sexo tóxico, vocá-
bulos que fan parte do seu de-
vastador mapa poético. 

Colza, heroína, pánico á si-
da parecen consubstanciais á 
vida e obra do poeta, explícitos 
en “Acróstico”, “Somentes / in-
tentaba conseguir / deixar na 
terra / algo de min que me so-
brevivise”, desazo incomensu-
rábel, declaración testamenta-
ria que se reconducirá cara á 
luz tras a falsa alarma en “Des-
de a superficie dun novo e im-
previsto salvamento”. 

O intuitivo do primeiro poe-
mario, polo que ten de premo-
nitorio, fatalista, pesimista, 
depresivo mesmo, síntomas 
eles dunha pose verosímil, ví-
rase definitivamente real can-
do o poeta asume con absoluta 
serenidade esa morte que hai 
que agarrar polos cornos e pa-
ra a que se estivo a preparar 
concienciudamente, tal e como 
se reflicte no seu segundo poe-
mario, Poesía última de amor e 
enfermidade 1992-1995. 

A clarividencia e mansura 
que se aprecia neste libro vén 
ser a asunción cabal do que an-
tes fora rebeldía airada contra 
a fatalidade, o regreso á vida 
malia o tempo xa estar suspen-
so só polo fío do presente. E o 
máis fundalmental de todo, o 
amor por ELA, inmortal, sen lí-
mites: “para Ela, que me re-
anudou sen dor entre / poe-
mas; todo o que podo e que 
aínda teño”. 

Mesmo a transmigración, 
saltando o valo ficticio que os 
separa: “Superou doadamente 
/ o valado dos soños da súa 
amada / e penetrou naquel 

